KATA ALUAN DARIPADA TENAGA PENGAJAR SCLM7053
TAHNIAH KERANA TELAH BERJAYA SAMPAI KE TAHAP PEMBELAJARAN KURSUS LINGUISTIK TERAPAN, SEBUAH KURSUS APLIKASI YANG TERMUAT DALAM KHAZANAH KURSUS SARJANA BAHASA MELAYU KONTEMPORARI.

SEBELUM ANDA MENELAAH NOTA KULIAH DAN NOTA-NOTA TAMBAHAN BERKAITAN KURSUS INI, INGIN SAYA BERTANYA KEPADA ANDA MAKSUD LINGUISTIK TERAPAN ATAU ADA SESETENGAH  PENGAMAL BAHASA MENGGUNAKAN ISTILAH LINGUISTIK GUNAAN. DALAM ALIRAN SEMASA PULA, PADA PERINGKAT PERMULAAN BIDANG INI KELIHATANNYA MEMBERI TUMPUAN KEPADA BAGAIMANA ILMU BAHASA/ILMU LINGUSTIK DAPAT DIMANFAATKAN DALAM PENGAJARAN BAHASA KEPADA PENUTUR JATI/NATIF SESEBUAH BAHASA ATAU KEPADA MEREKA YANG MENJADIKAN SESUATU BAHASA ITU SEBAGAI BAHASA KEDUA ATAU BAHASA ASING. SETELAH MELALUI PERKEMBANGAN SEMASA, AHLI LINGUSTIK TERAPAN INI TELAH MEMPERLUASKAN PERANAN LINGUISTIK TERAPAN. 

LINGUISTIK TERAPAN YANG KINI JUGA DIKENALI  SEBAGAI ’LINGUISTICS AT WORK’ MULA MEMPERLUASKAN BIDANG PERANANNYA KEPADA BAGAIMANA BIDANG LINGUISTIK INI ’DIKERJAKAN’ UNTUK MEMBANTU KELANCARAN BIDANG-BIDANG LAIN DALAM KEHIDUPAN MANUSIA. KETRAMPILAN DALAM PENGGUNAAN BAHASA SEBAGAI ALAT PERHUBUNGAN AKAN LEBIH MENSEJAHTERAKAN RAKYAT KERANA BEBERAPA KERUMITAN YANG WUJUD DALAM PELBAGAI PROFESION YANG MUNCUL DISEBABKAN OLEH KEKANGAN KETIDAKMAMPUAN MERUNGKAI SESUATU PERMASALAHAN YANG BERBANGKIT KERANA KEKABURAN KEFAHAMAN, DAPAT DIATASI DENGAN MENGGUNAKAN BEBERAPA KAEDAH LINGUISTIK TERAPAN.
SAUDARA/I SEKALIAN,
JANGANLAH DIRUMITKAN PEMIKIRAN ANDA! PENGETAHUAN ASAS YANG HARUS ANDA KETAHUI SEBELUM MENGGUNAKAN ILMU LINGUISTIK TERAPAN UNTUK MEMBANTU  MERUNGKAI MASALAH DALAM BEBERAPA BIDANG DISIPLIN PADA MASA KINI IALAH ILMU BAHASA ATAU ILMU LINGUISTIK ITU SENDIRI.  SEBAGAI ANALOGINYA, SEBELUM ANDA BOLEH MENGUBATI SESUATU PENYAKIT, DALAM DIRI ANDA ITU HARUS TERBEKAL DENGAN DOA-DOA, JAMPI-JAMPI  DAN KAEDAH-KAEDAH PERUBATAN. BEGITU JUGA HALNYA, UNTUK MENERAPKAN ILMU LINGUISTIK ANDA, ANDA HARUS MENGETAHUI ILMU-ILMU TERTENTU, ANTARANYA LINGUISTIK AM YANG TERMASUK DI DALAMNYA ILMU FONOLOGI, FONETIK, MORFOLOGI, SINTAKSIS DAN SEMANTIK; ILMU LINGUISTIK HISTORIS, ILMU LINGUISTIK PERBANDINGAN (Apakah ciri-ciri persamaan dan perbezaan antara bahasa), ILMU SOSIOLINGUISTIK (Bagaimana bahasa itu digunakan dalam sesebuah masyarakat) ILMU NEUROLINGUISTIK (Bagaimana sesuatu bahasa itu dikuasai dan diajarkan kepada mereka yang cacat  dari segi alat sebutan dan pendengaran) DAN ILMU PSIKOLINGUISTIK (Bagaimana seseorang itu memperoleh bahasa). DENGAN MEMPUNYAI PENGETAHUAN ASAS DALAM BIDANG-BIDANG YANG DISEBUTKAN, MAKA AKAN MUDAHLAH ANDA UNTUK MENERAPKAN PENGAJARAN ATAU PENASIHATAN BAHASA DALAM BIDANG-BIDANG UTAMA DAN BIDANG-BIDANG LAIN YANG MUNCUL DAN MEMERLUKAN BANTUAN PARA PAKAR BAHASA UNTUK MENYELESAIKAN PERMASALAHAN BAHASA YANG KERAP MEMBANTUTKAN PEMAJUAN ILMU MASING-MASING. KADANG-KADANG PULA TANPA BANTUAN PAKAR BAHASA MELALUI LINGUISTIK TERAPAN, KEPUTUSAN-KEPUTUSAN YANG DIAMBIL OLEH PEMBUAT DASAR ATAU PEMACU SESEBUAH INDUSTRI MENIMBULKAN MASALAH YANG MENERJAH KEPADA PENGANIAYAAN ATAU KERUGIAN.
BERSAMA-SAMA INI, SAYA SERTAKAN BAHAN ASAS UNTUK BACAAN ANDA UNTUK MEMBOLEHKAN ANDA MEMAHAMI KONSEP DAN RUANGLITUP LINGUISTIK TERAPAN SEBELUM KITA SAMA-SAMA MENEROKAI BIDANG BERKENAAN UNTUK FAEDAH BERSAMA. 

SEBELUM ITU SAYA MINTA ANDA MENGULANGKAJI BALIK SUBBIDANG LINGUSITIK AM TERMASUK FONOLOGI, MORFOLOGI, SINTAKSIS DAN SEMANTIK. JIKA ANDA MASIH TIDAK BOLEH MEMBACA TEKS YANG DITULIS DENGAN LAMBANG FONETIK, ANDA KENA MULA BELAJAR SEMULA SUBBIDANG FONETIK.
GILAPKAN BALIK ILMU PEMBENTUKAN KATA, ILMU PEMBENTUKAN AYAT DAN ILMU MAKNA. PENSYARAH YANG LEPAS TENTU SUDAH MENGAJAR ANDA SOSIOLINGUISTIK (Bahasa dan Masyarakat). AKSES JUGA MANA-MANA LAMAN SESAWANG UNTUK MEMPERKUKUHKAN PENGETAHUAN ANDA TENTANG LINGUISTIK DAN LINGUISTIK TERAPAN.
SELAMAT MENTELAAH. WASSALAM.

Salam ikhlas daripada

(PROF MADYA HJ IBRAHIM HJ AHMAD)

Pak Ain/ Pok Heng
